
Mapendekezo
Tungependa kupendekeza yafuatayo:

1.	 Serikali ilainishe ushuru wa biashara ya uvuvi na utoaji wa 
leseni kwa njia ya uwazi na uwajibikaji ili kupunguza vikwazo 
vya urasimishaji na kupunguza hasara za kibiashara.  
Wauzaji wadogo wadogo washauriwe wakati wa kuratibu 
ushuru.

2.	 Twahitajika kuzatiti, kuidhinisha na kuimarisha mauzo 
pamoja na vyama vya biashara ili kuboresha bei na 
maduhuli. Tungependa sera zinazotuwezesha na kututia 
motisha kudhibiti vyama na mitandao.

3.	 Tungependa ubia ukuzwe kati ya sekta ya umma na ile 
ya kibinafsi katika mipango ya fedha na mikopo midogo 
midogo. Mpango huu uzagazwe vijiji vingi vya pwani. 
Kuimarisha biashara yetu, hatuna budi kupata usaidizi wa 
kifedha.

4.	 Ukusanyaji wa ushuru utathminiwe kwa kumithilishwa na 
mazao ya uvuvi na idadi ya wafanyabiashara katika sekta 
hii. Ukaguzi wa karibu wa maafisa wa kupambana na ufisadi 
sharti uwe kanuni.

5.	 Serikali sharti iimarishe utoaji wa mafunzo juu ya uwekezaji 
na biashara kwa wauzaji samaki ndani ya mikakati na ari ya 
kupunguza umaskini nchini.

Utangulizi

JINA LA KIKUNDI SHABAHA/MANUFAA
UMOJA WA WAVUVI WADOGO 
WADOGO-  (UWAWADA)
Dar es Salaam

Kurahisisha ushirikiano baina ya wavuvi, wataalamu wa uvuvi na Wadau wengine kwa minajili ya •	
kuchangia uvuvi bora na uendelevu.
Kuimarisha utawala bora kupitia kampeni za utetezi na mitandao ya habari .•	
Kuboresha ustawi wa wavuvi wadogo wadogo kupitia ubia kati yao na wadau wa sekta ya uvuvi, •	
ikiwemo serikali
Kuboresha soko na biashara ya wavuvi wadogo wadogo.•	
Kuhamasisha na kuelimisha wanachama juu ya sera na sheria husika na kuwasilisha mapendekezo •	
kwa halmashauri na serikali kuu.

CHAMA CHA USHIRIKA CHA 
WAVUVI-VUSHA
Dar es Salaam

Kuboresha ustawi, maendeleo na uchumi wa wanachama na jamii kwa kukita mfumo wa kidemokrasia •	
na ushirika.
Kusaidia uvuvi na mauzo ya samaki aina mbalimbali kwa soko la jumla na rejareja.•	
Kuwasaidia wanachama kupata, miliki na kusimamia vyombo na vifaa vya kisasa vya uvuvi.•	
Kuwahamasisha na kuwaelimisha wanachama juu ya mfumo wa ushirika.•	

SHIRIKA LA MAENDELEO YA 
KIUCHUMI LA  KIPUMBWI
Pangani, Tanga

Kuendeleza uhifadhi wa mazingira•	
Kuwawezesha wanachama na jamii kutumia maliasili kwa njia endelevu ili kupunguza umaskini na •	
kustawisha uchumi wao. 
Kufanya kilimo cha mwani, uvuvi, ufugaji nyuki  na kuzalisha asali, upanzi wa mikoko na wa miti ya •	
barani, ufugaji wa kisasa wa mifugo; na kutoia 


